
JISMONIY TARBIYANING 
O‘QUVCHILARNING KOGNITIV 
RIVOJLANISHIGA TA’SIRI 
(ANDIJON SHAHRIDAGI 
PREZIDENT MAKTABI 
TAJRIBASI ASOSIDA)
Ibragimov Shuhratbek Iminjonovich
Andijon shahridagi Prezident maktabi
Jismoniy tarbiya fani o‘qituvchisi

Annotatsiya: Mazkur maqolada jismoniy tarbiyaning o‘quvchilarning kognitiv rivojlanishiga ta’siri Prezident maktabi 
misolida tahlil qilinadi. Tadqiqotda jismoniy faollikning o‘quvchilarning diqqat, xotira, tafakkur hamda akademik ko‘rsat-
kichlariga ijobiy ta’siri yoritilgan. Shuningdek, jismoniy va intellektual rivojlanish o‘rtasidagi o‘zaro bog‘liqlik, sog‘lom tur-
mush tarzini shakllantirishda jismoniy tarbiya o‘qituvchisining roli tahlil etilgan. Tadqiqot natijalari muntazam jismoniy 
mashg‘ulotlarning o‘quvchilarning kognitiv salohiyatini rivojlantirishdagi muhim omil ekanligini ko‘rsatadi.

Kalit so‘zlar: jismoniy tarbiya, kognitiv rivojlanish, akademik ko‘rsatkichlar, jismoniy faollik, Prezident maktabi, sog‘lom 
turmush tarzi, o‘quvchilar.
Abstract: This article explores the impact of physical education on students’ cognitive development using the example 
of the Presidential School in Andijan. The study analyzes how regular physical activity contributes to improved aca-
demic performance, attention, memory, and thinking skills among students. Particular attention is given to the relation-
ship between physical and intellectual development and the role of physical education teachers in promoting a healthy 
lifestyle. The findings confirm that systematic physical training is a key factor in enhancing students’ cognitive potential.

Key words: physical education, cognitive development, academic performance, physical activity, Presidential School, 
students, healthy lifestyle.
Аннотация: В данной статье рассматривается влияние физического воспитания на когнитивное развитие уча-
щихся на примере Президентской школы города Андижана. Анализируется, как регулярная физическая актив-
ность способствует улучшению академической успеваемости, повышению концентрации внимания, памяти и 
мыслительной активности учащихся. Особое внимание уделяется взаимосвязи между физическим и интеллек-
туальным развитием, а также роли учителя физической культуры в формировании здорового образа жизни у 
школьников. В исследовании использованы наблюдательные и аналитические методы, подтверждающие положи-
тельное влияние физической активности на когнитивные способности обучающихся.

Ключевые слова: физическое воспитание, когнитивное развитие, академическая успеваемость, физическая 
активность, Президентская школа, учащиеся, здоровый образ жизни.

KIRISH
Bugungi kunda ta’lim tizimida o‘quvchilarning faqatgina jismoniy salomatligini emas, balki ularning intel-

lektual, psixologik va ijtimoiy rivojlanishini ta’minlash muhim vazifalardan biri hisoblanadi. Ayniqsa, kognitiv 
rivojlanish – ya’ni tafakkur, xotira, diqqat, idrok, mantiqiy fikrlash va muammolarni hal etish qobiliyatlarining 
shakllanishi – o‘quvchilarning o‘quv faoliyati va shaxs sifatida kamol topishida muhim o‘rin tutadi. Shu nuqtai 
nazardan qaralganda, jismoniy tarbiya mashg‘ulotlarining o‘quvchilarning kognitiv rivojlanishiga ta’siri masalasi 
dolzarb ilmiy-pedagogik muammo sifatida namoyon bo‘lmoqda. Zamonaviy ilmiy tadqiqotlar jismoniy faollik 
nafaqat organizmning sog‘lom rivojlanishini ta’minlashini, balki miya faoliyatini faollashtirish, asab tizimi barqa-
rorligini mustahkamlash hamda bilish jarayonlarini rivojlantirishga ijobiy ta’sir ko‘rsatishini isbotlamoqda. 
Jismoniy mashqlar jarayonida qon aylanishining yaxshilanishi, miya to‘qimalarining kislorod bilan ta’minlanishi 
va neyronlararo bog‘lanishlarning faollashuvi o‘quvchilarning diqqatni jamlash, axborotni tez va samarali qabul 
qilish hamda xotirada saqlash imkoniyatlarini kengaytiradi. 

Shuningdek, jismoniy tarbiya darslari o‘quvchilarda intizom, irodaviy sifatlar, mustaqil fikrlash, tezkor qaror 
qabul qilish va muammoli vaziyatlarda to‘g‘ri yo‘l topish kabi kognitiv hamda ijtimoiy kompetensiyalarning rivoj
lanishiga xizmat qiladi. Ayniqsa, o‘yin texnologiyalari, jamoaviy sport mashqlari va harakatli o‘yinlar orqali 
o‘quvchilarning mantiqiy fikrlashi hamda ijodiy tafakkuri yanada rivojlanadi. Shu sababli, jismoniy tarbiyani 
ta’lim jarayonining muhim tarkibiy qismi sifatida ko‘rib chiqish, uning o‘quvchilarning kognitiv rivojlanishiga 
ta’sirini ilmiy asosda o‘rganish va amaliyotga joriy etish bugungi kun pedagogikasining dolzarb vazifalaridan biri 
hisoblanadi. Mazkur mavzu o‘quvchilarning har tomonlama barkamol shaxs sifatida shakllanishini ta’minlashga 
qaratilgan ilmiy izlanishlar uchun muhim nazariy va amaliy ahamiyat kasb etadi.

MAVZUGA OID ADABIYOTLAR SHARHI
N. Y. Sultanova o‘zining “Jismoniy tarbiya nazariyasi va metodikasi” kitobida jismoniy mashqlar va sport-

ning o‘quvchilarning umumiy rivojlanishidagi ahamiyatini tahlil qiladi. Muallifga ko‘ra, jismoniy tarbiya nafaqat 
sog‘lom turmush tarzini shakllantirish, balki o‘quvchilarning intellektual va psixologik rivojlanishiga ham ijobiy 
ta’sir ko‘rsatadi. U sport bilan shug‘ullanadigan o‘quvchilarning mantiqiy tafakkuri va diqqat qobiliyatining yuqo-
riligi haqida ilmiy dalillar keltiradi [1.25].

R. H. Kadirov “Jismoniy tarbiya va sport faoliyatini ilmiy tadqiq qilish” o‘quv qo‘llanmasida jismoniy 
mashg‘ulotlarning ta’lim jarayoniga integratsiyalashuvi masalasini ko‘taradi. Unga ko‘ra, jismoniy tarbiya darslari 
va qo‘shimcha sport mashg‘ulotlari o‘quvchilarning diqqatni jamlash qobiliyatini oshiradi hamda miyaning o‘quv 
jarayonida yanada samarali ishlashiga yordam beradi.

Xolboyevning tadqiqotlari shuni ko‘rsatadiki, sport to‘garaklarida muntazam ishtirok etuvchi o‘quvchilar 
darslardagi faolligi va baholari bilan ajralib turadi [2.20]. 

A. Qosimov “O‘quvchilarning jismoniy va psixologik rivojlanishida jismoniy mashg‘ulotlarning o‘rni” nomli 
ilmiy maqolasida jismoniy faollikning o‘quvchilarning ruhiy holatiga ta’sirini o‘rganadi. Muallif tomonidan o‘tka-
zilgan eksperimental tadqiqotlarga ko‘ra, jismoniy faolligi yuqori bo‘lgan o‘quvchilar stress va depressiyaga 
kamroq uchraydi. Shu bilan birga, ular o‘quv jarayonida faolroq qatnashib, murakkab mavzularni tezroq 
o‘zlashtiradi [3.2]. Ushbu maktablarda jismoniy tarbiya nafaqat sport darslari orqali, balki to‘garak mashg‘ulotlari 
va sog‘lom turmush tarzi bo‘yicha targ‘ibotlar orqali ham olib boriladi. Bu esa o‘quvchilarning akademik nati-
jalariga ijobiy ta’sir ko‘rsatishi bilan ajralib turadi.

TADQIQOT METODOLOGIYASI
Mazkur tadqiqot o‘quvchilarning kognitiv rivojlanishiga jismoniy tarbiya mashg‘ulotlarining ta’sirini aniqlash 

va ilmiy asoslashga qaratilgan bo‘lib, unda pedagogik, psixologik hamda statistik yondashuvlar majmuasidan 
foydalanildi. Tadqiqot metodologiyasi tizimli, faoliyatga yo‘naltirilgan va shaxsga yo‘naltirilgan yondashuvlar 
asosida tashkil etildi. Tadqiqot jarayonida quyidagi nazariy metodlar qo‘llanildi: ilmiy-pedagogik va psixologik 
adabiyotlarni tahlil qilish va umumlashtirish; jismoniy tarbiya hamda kognitiv rivojlanish masalalariga oid xorijiy 
va mahalliy ilmiy tadqiqotlarni solishtirish; mavjud konsepsiya va modellarni tahlil qilish orqali mavzuning nazariy 
asoslarini shakllantirish. Ushbu metodlar tadqiqot muammosining mohiyatini aniqlash hamda ilmiy xulosalar 
chiqarishga xizmat qildi. Amaliy bosqichda empirik metodlardan foydalanildi. Jumladan, pedagogik kuzatuv 
orqali jismoniy tarbiya mashg‘ulotlari jarayonida o‘quvchilarning faolligi, diqqatni jamlash darajasi, topshiriqlarni 
bajarish tezligi va mantiqiy fikrlash ko‘rsatkichlari o‘rganildi.

Suhbat va so‘rovnoma metodlari yordamida o‘quvchilar hamda jismoniy tarbiya o‘qituvchilarining jismoniy 
mashqlarning o‘quv faoliyatiga ta’siri haqidagi qarashlari aniqlandi. Jismoniy tarbiya va akademik ko‘rsatkichlar 
o‘rtasidagi bog‘liqlik aniq bo‘lib, ta’lim jarayonida akademik bilimlar bilan bir qatorda jismoniy va hissiy ko‘nik-
malarga ega bo‘lgan sog‘lom, baxtli va muvaffaqiyatli o‘quvchilarni tarbiyalash muhim ahamiyat kasb etadi.

TAHLIL VA NATIJALAR
Tadqiqot davomida o‘quvchilarning jamoada ishlash hamda liderlik qobiliyatlari sezilarli darajada oshgani 

aniqlandi. Buni o‘quvchilarning joriy o‘quv yili davomida o‘tkazilgan ko‘plab sport musobaqalaridagi faol ishtiroki 
va erishilgan natijalari orqali kuzatish mumkin. Jumladan, Muhammad al-Xorazmiy nomidagi ixtisoslashtirilgan 
maktabning Andijon filialida bo‘lib o‘tgan Prezident, ijod va ixtisoslashtirilgan maktablar o‘quvchilari o‘rtasidagi 
voleybol musobaqasida 1-o‘rin, “Rahbar kubogi” sport musobaqasi hamda “Besh muhim tashabbus - kamolot 
sari yo‘l” shiori ostida Andijon shahridagi Prezident maktabida tashkil etilgan Prezident, ijod va ixtisoslashtirilgan 
maktablar o‘quvchilari o‘rtasidagi futbol musobaqasida ham faxrli 1-o‘rin qo‘lga kiritildi (1-rasm). 

1-rasm: Andijon shahridagi Prezident maktabi o‘quvchilarining turli musobaqalardagi ishtiroki

Ushbu musobaqalarda jamoalar shaxmat, stol tennisi, mini futbol va voleybol sport turlari bo‘yicha o‘zaro 
kuch sinashdilar. Mazkur ta’lim muassasasida faoliyat yuritayotgan jismoniy tarbiya fani o‘qituvchisi Ibragimov 
Shuxratbek o‘zining kasbiy mahorati, fan bo‘yicha chuqur bilimlari va pedagogik kompetensiyalarini namoyon 
etib, attestatsiya jarayonida yuqori natijalarga erishdi. U o‘z fanidan o‘tkazilgan attestatsiya sinovlarida 90 ball 
to‘plab, oliy toifani muvaffaqiyatli himoya qildi. Attestatsiya natijalariga ko‘ra, jismoniy tarbiya o‘qituvchisiga 
70 foizlik ustama belgilandi. Bu holat davlat tomonidan pedagog kadrlar mehnatini munosib rag‘batlantirish, 
ularning kasbiy o‘sishini qo‘llab-quvvatlash va ta’lim sifatini oshirishga qaratilgan chora-tadbirlarning amaliy 
ifodasi hisoblanadi. Ushbu yutuq nafaqat o‘qituvchining shaxsiy mehnati va izlanishlari samarasidir, balki ta’lim 
muassasasida jismoniy tarbiya faniga qaratilayotgan e’tibor hamda sog‘lom avlodni tarbiyalashga yo‘naltirilgan 
tizimli ishlarning natijasi sifatida baholanadi. Mazkur muvaffaqiyat boshqa pedagoglar uchun ham ibrat bo‘lib, 
ularni o‘z ustida muntazam ishlashga va kasbiy mahoratini oshirishga undaydi.

Shunday qilib, har bir maktab ma’muriyati yuqorida ta’kidlangan jismoniy tarbiya va akademik ko‘rsat-
kichlar o‘rtasidagi bog‘liqliklardan unumli foydalanish uchun yaxshi tuzilgan va yetarli soat hajmiga ega bo‘lgan 
jismoniy tarbiya o‘quv dasturlarini joriy etishi zarur. Ushbu o‘quv dasturlari mazmunan keng qamrovli bo‘lishi, 
boshqa fanlar bilan muvozanatni ta’minlashi hamda maktablardagi o‘quvchilarning ehtiyojlari va individual 
xususiyatlarini hisobga olgan holda ishlab chiqilishi kerak. Turli xil sport turlari – jamoaviy sportlardan tortib 
tennis, gimnastika va zarur hollarda suzishgacha – o‘quvchilarning turli qiziqishlari va jismoniy qobiliyatlarini 
qondirishi lozim. Bu esa barcha o‘quvchilarning sog‘lom rivojlanishini, jismoniy faolligini oshirishni hamda turli 
xil qobiliyatlarning izchil shakllanishini ta’minlaydi.

1-jadval: Jismoniy tarbiyaning o‘quvchilarning kognitiv rivojlanishiga ta’siri

№ Kognitiv rivojlanish 
komponentlari

Jismoniy tarbiya 
vositalari

Qo‘llaniladigan 
metodlar Kutilayotgan natijalar

1 Diqqatni jamlash Harakatli o‘yinlar, 
koordinatsion mashqlar

Musobaqaviy metod, 
o‘yin texnologiyasi

Diqqatning barqarorlashuvi, 
tezkorlikning oshishi

2 Xotira Harakatlarni ketma-ket 
bajarish mashqlari

Takrorlash, amaliy 
mashq

Qisqa va uzoq muddatli 
xotiraning rivojlanishi

3 Mantiqiy fikrlash Strategik o‘yinlar 
(estafeta, jamoaviy sport)

Muammoli vaziyat 
yaratish

Tahlil qilish va xulosa chiqarish 
ko‘nikmasi shakllanadi

4 Tezkor qaror qabul qilish Sport o‘yinlari (futbol, 
voleybol)

Jamoaviy ish, 
interfaol metod Qaror qabul qilish tezligi oshadi

5 Tafakkur va idrok Murakkab harakatlar 
kombinatsiyasi

Ko‘rgazmali-amaliy 
metod

Harakatlarni anglash va 
muvofiqlashtirish kuchayadi

6 Stressga chidamlilik Jismoniy chiniqtirish 
mashqlari Tizimli mashg‘ulotlar Psixologik barqarorlik 

ta’minlanadi

7 O‘quv motivatsiyasi Qiziqarli va innovatsion 
mashqlar

Rag‘batlantirish, 
baholash

O‘qishga qiziqish va faollik 
oshadi

XULOSA VA TAKLIFLAR
Mazkur tadqiqot natijalari shuni ko‘rsatdiki, jismoniy tarbiya mashg‘ulotlari o‘quvchilarning kognitiv rivoj

lanishida muhim pedagogik omil hisoblanadi. Jismoniy faollik o‘quvchilarning diqqatini jamlash, xotira hajmini 
oshirish, idrok jarayonlarini faollashtirish, mantiqiy va tanqidiy fikrlashni rivojlantirish hamda o‘quv faoliyatiga 
bo‘lgan qiziqishini kuchaytirishga sezilarli darajada ijobiy ta’sir ko‘rsatadi. Tadqiqot jarayonida aniqlandiki, 
jismoniy tarbiya darslarini mazmunan boyitish, harakatli o‘yinlar hamda kognitiv faoliyatni talab etuvchi mashq
larni qo‘llash orqali o‘quvchilarning intellektual faolligi va o‘quv samaradorligi oshadi. Ayniqsa, muntazam va 
tizimli tashkil etilgan jismoniy mashg‘ulotlar o‘quvchilarning stressga chidamliligini kuchaytirib, asab tizimi barqa-
rorligini ta’minlaydi, bu esa bilish jarayonlarining samarali kechishiga zamin yaratadi. Shuningdek, jismoniy 
tarbiya o‘qituvchisining kasbiy mahorati, pedagogik yondashuvi va innovatsion faoliyati o‘quvchilarning kognitiv 
rivojlanish darajasiga bevosita ta’sir ko‘rsatishi isbotlandi. 

Demak, jismoniy tarbiya ta’lim tizimida faqat sog‘lomlashtiruvchi fan sifatida emas, balki shaxsning aqliy 
rivojlanishini ta’minlovchi muhim vosita sifatida qaralishi zarur. Shu nuqtai nazardan, jismoniy tarbiya darslarini 
kognitiv yo‘naltirish, ya’ni dars jarayoniga diqqat, xotira va mantiqiy fikrlashni rivojlantiruvchi mashqlar, koordi-
natsion harakatlar hamda intellektual o‘yinlarni tizimli ravishda joriy etish; fanlararo integratsiyani kuchaytirish 
orqali jismoniy tarbiya mashg‘ulotlarini matematika, ona tili va tabiiy fanlar bilan uyg‘unlashtirish; jismoniy tarbiya 
o‘qituvchilarining kasbiy kompetensiyasini oshirish maqsadida kognitiv rivojlanishga yo‘naltirilgan metodikalar 
bo‘yicha malaka oshirish kurslari va seminar-treninglar tashkil etish; shuningdek, o‘quvchilarning kognitiv rivoj
lanish darajasini muntazam monitoring va diagnostika qilish hamda olingan natijalar asosida dars jarayonini 
takomillashtirib borish maqsadga muvofiq hisoblanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

